
1. Ընթացիկ իրավիճակը և իրավական ակտի ընդունման անհրաժեշտությունը.

	Ներկայումս ջրային ռեսուրսներից ապօրինի օգտվելու, այսինքն՝ ջրի անտնտեսվար կամ ոչ նպատակային կամ առանց ջրօգտագործման թույլտվության կամ ջրօգտագործման թույլտվությունից ավելի ջրային ռեսուրսների ջրառի իրականացման հետևանքով ջրային ռեսուրսների վրա տնտեսական ազդեցության գնահատման հաշվարկ օրենսդրությամբ սահմանված չէ, ինչի հետևանքով նշված գործողությունների իրականացման հետևանքով անձիք ենթարկվում են բացառապես վարչական պատասխանատվության, սակայն, այդ գործողությունների հետևանքով բնությանը պատճառված վնասի հաշվարկման օրենսդրական հիմքի բացակայության պատճառով այդ վնասը չի հաշվարկվում:	
	
	Անհրաժեշտ է նաև սահմանել ջրի անտնտեսվար կամ ոչ նպատակային կամ առանց ջրօգտագործման թույլտվության կամ ջրօգտագործման թույլտվությունից ավելի ջրային ռեսուրսների ջրառի իրականացման հետևանքով ջրային ռեսուրսների վրա տնտեսական ազդեցության գնահատման հաշվարկում օգտագործվող նոր չափաքանակներ, որպեսզի տնտեսավարող սուբյեկտների գործունեության խափանման ռիսկը  նվազեցվի:

2. Առաջարկվող կարգավորման բնույթը

	Նախագծով առաջարկվում է սահմանել ջրի անտնտեսվար կամ ոչ նպատակային կամ առանց ջրօգտագործման թույլտվության կամ ջրօգտագործման թույլտվությունից ավելի ջրային ռեսուրսների ջրառի իրականացման հետևանքով ջրային ռեսուրսների վրա տնտեսական ազդեցության գնահատման և դրա արդյունքում պատճառվող վնասի հաշվարկման հիմքերը, բանաձևը, ինչպես նաև տնտեսական ազդեցության գնահատման հաշվարկում օգտագործվող նոր չափաքանակները:

3. Նախագծի մշակման գործընթացում ներգրավված ինստիտուտները.

	Նախագիծը մշակվել է ՀՀ վարչապետի աշխատակազմի տեսչական մարմինների աշխատանքների համակարգման գրասենյակի և Հայաստանի Հանրապետության բնապահպանության և ընդերքի տեսչական մարմնի կողմից:

4. Ակնկալվող արդյունքը.

	Նախագծի ընդունմամբ ակնկալվում է սահմանել ջրի անտնտեսվար կամ ոչ նպատակային կամ առանց ջրօգտագործման թույլտվության կամ ջրօգտագործման թույլտվությունից ավելի ջրային ռեսուրսների ջրառի իրականացման հետևանքով ջրային ռեսուրսների վրա տնտեսական ազդեցության գնահատման հաշվարկի հիմքեր և բանաձևը, ինչի հետևանքով նշված գործողությունների իրականացման հետևանքով բնությանը պատճառված վնասը կհաշվարկվի: Նախագծի ընդունմամբ ակնկալվում է նաև ջրային  ռեսուրսների ջրառի իրականացման հետևանքով ջրային ռեսուրսների վրա տնտեսական ազդեցության գնահատման հաշվարկում օգտոգործվող չափաքանակների նվազեցում:

ՏԵՂԵԿԱՆՔ

«Հայաստանի Հանրապետության կառավարության 2003 թվականի օգոստոսի 14-ի N 1110-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունումը այլ իրավական ակտերում լրացում կամ փոփոխութուն կատարելու անհրաժեշտություն չի առաջացնում:

«Հայաստանի Հանրապետության կառավարության 2003 թվականի օգոստոսի 14-ի N 1110-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պետական բյուջում ծախսերի ավելացում չի առաջացնում:


